
C


Omme vuoi frate mio, ch’io te scriva cose de gusto, si da che l’Aurora se n’esce da lo lietto de Titone chiagnenno ped’haverele chillo viecchio freddegliuso negato le ragioni soie finche lo Sole scravaccato de cavalo se ne vace à lavare li piede à lo shiummo de l’Innia, e pe le poteche de Cintia se vedeno allommate le locernelle, io non faccio autro che regnoliare, pioliare, e gualiare penzanno à chella benedetta hora, ch’io me ne pozza venire alla ncorrenno con ogne zumpo, che sia quatto goveta a la vota de Napole mio e fa cunto ca haggio abbannonato onne gusto. E si primma me pigliava quacche sfattione co lo stromiento nuovo c’haveva accacciato, zoè li contrapunte co le ieieta ncoppa no tompagno de votte à duie registre, che quanno voleva mancare la voce ne cacciava lo mafaro, e quanno la voleva crescere nce lo mpizzava. Mò haggio sfonnolato la votte, e iettato lo mafaro, che se l’hà pigliato chillo che puozze sguagliare, sulo pe n’havere accasione de stare contento à sti mardiette paise dove me nce ashio alleggeruto de sanetate, e tanto acceputo, e allucignato, che so tornato ietteco, che si me vedesse mammama ne farria lo sciabacco no mese, e cot peio è na mala cosa à stare ciunco, e tiato à sti cantravune, e scarrupe dove sperisco, ed arresenisco pe na gratia e ndicere no suorno peluso, ò no lomonciel

lo

